
శ్రీ దేవీ భాగవతము










   శర్మకరుండనౌదునని చారుశరాసశరాళితో లస

   ద్వర్మము దాల్చి యేగెఁ బరివారముఁగూడి పటుప్రతాపుఁడై.118 


క. రురుకరి భల్లుకగండక | హరికిరిశార్దూల వృకహయారిముఖపరం

   పరఁ దునుముచుఁ గాళిందీ | వరకటముంజేరి యచట వసియింపంగన్.
119 


చ. గమగమఁ జుట్టు ప్రక్కలను గమ్మనితావులు గ్రమ్మ నాసికా

   గ్రమునకు వచ్చి తన వివరంబులఁజొచ్చి నిమేషవృత్తి డెం 

   దమునకు ప్రీతినిచ్చిన నతండు వితాకున నెల్ల దిక్కులన్

   నెమకుచుఁ దద్గుణిన్ దెలియ నేరక యెంతయు భ్రాంతచిత్తుఁడై.
120 


సీ. కస్తూరి గంధంబు కాఁబోలునందమా  గంబూరవాసన వలదు కొంత

    కలువపూవుల తావి  కాఁబోలునందమా  కమలంబుల వలపు కలదు కొంత

    కనకపు గమగమల్  కాఁబోలునందమా కల్పంబు ఘుమఘుమల్ కలవు కొంత

    ఘనసాంకవము గబ్బు కాఁబోలునందమా లలిచందనపుఁగంపు కలదు కొంత


తే.గీ. ఎయ్యది దలంప నయ్యదే  యందుదోచు | న రయ సద్గంధ సర్వస్వహారియైన

    వస్తువెయ్యెడఁ గాన నీవసుధ లోన  గలదని గణింప నది యెంత వెలదియొక్కొ! 
121 


తే గీ. అనుచు జనిచని ముందట నవనివిభుఁడు | రమ్యతరగాత్రి శృంగారరసవిధాత్రి

    లోచనానందకర్త్రి శోభాచమత్క్రి యాదిభర్త్రి నొకర్తుక నతఁడు గాంచె.
122 


తే.గీ. కాంచియచ్చెరువంది భూకాంతుడపుడు స్తంభమునుఁవోలె నొక్కింత దడవు కదల

    మెదలఁ జాలక యుండంగ మెయిచెమర్చె గగురుపాటును దడబాటు గలిగెనంత.
123 


తే.గీ. పదములఁ బదేపదేసూచి పైనఁ బైన | నూరువుల నూరువలనులఁ గోరిచూచి

    కాంచి గాంచి కుచద్వయి కడలఁ జూపు  | లిరుకుసందునఁ గదలలే కీడిగిల్లె.
124 


క. రెప్పార్పక జననాధుం | డొప్పుల కుప్ప యొరపైన హొయలుంగని తాఁ

   దెప్పిరిలె నెట్టకేలకు | నప్పా, కాముకుల భావ మట్టిదియకదా.
125 


క. ఆగంధము దానిదకా సాగరవసనావిభుండు సరగున నెఱిఁగెన్  

   లోఁ గొన్నవలపు  బలిమిన్ | దాగన్నియఁజూచి పలికెఁ దత్తరపడుచున్.
126 


క. వినుమా యిటుల భవాదృశ | వనజాక్షీ ప్రాగ భావవతియగు ధరణిన్ 

   నిను నేఁ దత్ప్రతియోగిని | వనుచున్ దలపోయుచుంటి ననుమానమునన్.
127 


తే.గీ. సారవాసనలెల్ల నీ  చక్కినిలచెఁ | గలిగెనిది పూర్వభవవాసనలనుబట్టి

   యెపుడు సంసారవాసన లెఱుఁగనట్టు | లున్నదానవు పరికింపఁ జిన్నదాన.
128 

